
MATAUPU VASEGA LAITI 2017  

 

MANATU TAIALA O FEPUARI:    

                                                 

                             O LE MALAMALAMA O LE OLA  

 

O le malamalama (light) o le ata o le ola, mo meaola uma o le foafoaga 

Paia a le Atua, aemaise le tagata o le palealii o ana galuega. O le poto 

ma le atamai o le Atua na Ia faia ai, mo le faamoemoe lava ina ia 

saogalemu ma fesootaôi mea uma lava, auǕ e leai se tasi e mafai ona ola 

i le pogisa i taimi uma o le ola. 

 

ASO SA:  12 FEPUARI 2017 

 

MATAUPU:   O LE MALAMALAMA NA ULUAôI FAIA  

 

SINI : Ia malamalama tamaiti i le aoga ma le mafuaaga 

na uluaôi faia ai e le Atua le malamalama. 

 

TUSI FAITAU:  Kenese 1: 1 ï 5 

 

FESOASOANI MO FAIAOGA:  

 

Talofa tamaiti, o lea foi ua amata a tatou Aoga Aso Sa o lenei tausaga.  

O le tatou mataupu la i lenei taeao:-  O LE MALAMALAMA  NA 

ULUAôI FAIA. Ia pe faapea foi, O LE MEA NA MUAMUA FAI E LE 

ATUA I LE AMATAGA O LE LALOLAGI.  M anatua foi, fai mai le 

tusi o Kenese sa pogisa le lalolagi i le amataga.  Afai e pogisa se mea o 

e i ai, pe tau saili foi se tupe ua leiloa i le po pogisa, O le a se mea e sili 

ona e manaomia.Ioe, o le malamalama.E tatau ona ki le moli o le fale, 

pe saili se moli uila e faôaaoga.E faapena uma lava tamaiti le amataga o 

le foafoaina e le Atua o le lalolagi. Na muamua lava faia e le Atua le 

malamalama e faaola ai laau ma manu.  O le malamalama foi lea e aoga 

i tagata ma tatou uma lava. 

Ua faia e le Atua le la e pei o se moli, ma aumai ai le malamalama i le 

lalolagi. Sii la i luga le lima o le tamaitiiti e fiafia i le malamalama. Ioe 

o le malamalama ua mafai ai ona ola lelei a tatou laau totǾ.  E le gata i 

togalaau aôolaau mo a tatou meaai pei o talo, fai, mago, esi ma le tele o 

isi laau.  O le malamalama foi ua faia ai a tatou feau ma tatou o ai i le 

aoga ina ia maua le poto.  E tatau foi laona tatou faafetai i le Atua mo le 

malamalama na ia uluaôi fai, ua aoga tele i lo tatou ola. 

 

UIGA O UPU:  

 

i) nunumi - lǛ lelei ona faatulaga, gasu 

ii)  fogǕtai - sami, moana 

iii)  pouliuli - pogisa 

 

GALUEGA FAATINO:  

 

Tusi maini au fuiaupu e faôaaoga ai upu nei:- 

 

1. malamalama    4. lalolagi 

2. pouliuli     5. amataga 

3. nunumi 

 

PESE:  O si ou malamalama laitiiti ou te faasusuluina pea. 

 

 

AôOAôOGA: 

 

1. O le la na faia e le Atua. 

2. E aogǕ le malamalama i laau manu ma tagata. 

3. Faafetai i le Atua mo le malamalama. 

O le uluaôi malamalama. 

ASO SA:  19 FEPUARI 2017 

 

MATAUPU:   O MALAMALAMA TETELE E LUA  

 

SINI:  Ia malamalama tamaiti, o le alofa o le Atua na 

faia ai le la i le ao ma le masina i le po e 

faamalamalama ai le lalolagi. 

 

TUSI FAITAU : Kenese 1: 16 ï 17 

 

FESOASOANI MO FAIAOGA:  

 

Talofa tamaiti, e ese foi le manaia o le tatou mataupu e pei ona i ai le 

tusi faitau i lenei taeao.   Manatua foi pei ona i ai le tatou mataupu i le 

Aso Sa na teôa nei, na faia e le Atua le malamalamama ua faaigoa le 

malamalama  o le ao, a o le pouliuli ua faaigoa o le po.  O le ao la ma le 

po tamaiti, ua i ai molǭ po o malamalama e 2 ua tuôu i ai e le Atua i 

taimi eseese nei.Po o ai se tamaitiiti poto lava e mafai ona ia mate mai 

ia malamalama po o moli e lua (tuu le avanoa i  tamaiti) Ioe lelei tele, O 

le LA ma le MASINA.  O le la na tuu e le Atua e susulu mai i le ao, ae 

o le masina ua tuu e le Atua susulu i le po.  O ai o nei malamalama e 2 

tamaiti e sili ona malosi?  Ioe, ole malamalama o le la, peitaôi e i ai foi 

le taua o le malamalama laitiiti o le masina i le po. 

 

O le ao pe a susulu mai le la.  O a ni a tatou mea e fai i lea malamalama 

tamaiti?  Ioe, tatou te o ai i le aoga, fai ai tatou feau, taôaalo ai, tatou o 

ai i le lotu ma le Aoga Aso Sa. Ia ma le tele lava o isi mea tatoute faia i 

le ao.Ao a la ni mea tatou te faia i le po tamaiti i le malamalama o le 

masina?  Ioe, e mafai foi ona tatou taôaalo ma tafafao ai, ae le faia ai ni 

tatou feau pe o ai foi i le aoga a tamaiti?  Ia tatou faafetai i le Atua i nei 

foi malamalama e 2 ua aoga tele i lo tatou ola i aso uma. 

GAL UEGA FAATINO:  

 

Faapipiii saôo galuega nei i lalo ifo o ata o lo o i luga 

 

 

 

 

 

 

 

(a) taôaalo (ivea) 

(e) taôaalo (lakapi) 

(i) sasa le vao 

(o) alu e lama sisi 

(u) alu i le Aoga Aso Sa 

(f) galue i le maumaga 

(g) eva i tafatafa o le auala tele 

 

PESE:  E lua lava malamalama tetele 

  Na faia e le Atua 

  O le la ma le masina i luga 

  Na faia mo i taua, mo i taua, mo i taua. (toe foi i le 

amataga) 

 

      (fati  - O si ou 

malamalama laitiiti) 

 

 

AôOAôOGA: 

 

1. E aoga le malamalama o le la iǕ i tatou. 

2. Faafetai i le Atua mo le masina i le po. 

3. O malamalama e lua na faia i le alofa o le Atua. 

 

 

AO 

O malamalama tetele e lua. 

ASO SA:  26 FEPUARI 2017 

 

MATAUPU:   O LE NUANUA I LE AO  

 

SINI : Ia malamalama tamaiti o le nuanua e vaaia i le ao 

na faia e le Atua ma faailoga o lona alofa i le 

lalolagi. 

 

TUSI FAITAU : Kenese 9: 12 ï 17 

 

FESOASOANI MO FAIAOGA:  

 

Ina ua mavae le lolo,ona fetalai lea o le Atua ia Noa o le a le toe i ai se 

lolo i le lalolagi.  Ua aumai foi e le Atua le nuanua e vaai i ai Noa ina ia 

mautinoa e lǛ toe i ai se lolo.  O fea foi e masani ona tatou iloa ai le 

nuanua tamaiti?  Ioe, o luga i le vanimonimo po o le lagi.E fia foi lanu o 

le nuanua tamaiti?  Lelei e fitu, a tatou vaai i le nuanua o le matagofie 

ia. AuǕ e felanulanuaôi  ma tele  ona lanu.  O le nuanua foi tamaiti e 

lemafai ona tatou iloa i le po, na o le ao lava tatou te vaaia ai le nuanua.  

 

O le nuanua o le faailoga o le alofa o le Atua ia Noa ma le lalolagi, ma 

ele toe oo mai se lolo po o se lolovai e faaumatia ai i tatou.E moni lava 

la tamaiti o loo i ai lolovai i nisi vaega o le lalolagi, ia faapena foi tatou 

i Samoa nei, ae le o aafia ai le lalolagi atoa.  Pei ona i ai i taimi o Noa, 

salolovai uma le lalolagi ma feoti ai tagata ma manu.  Na o Noa ma lona 

aiga na faasaoina i totonu o le vaa. 

 

UIGA O UPU:  

 

i) lolo - lolovai 

ii)  nuanua - o lanu e 7 e vaaia ma tutu faatasi mai ie 

vanimonimo.  E faaloulou lona tu mai  

    pe a maululu. 

GALUEGA FAATINO:  

 

Faatumu avanoa i upu o lo o i lalo. 

 

E ______________ meana faia e le Atua. O le ___________ o le 

____________ o le __________o le Atua mo i __________.  Ua tatou  

____________ e le toe _________ mai se ___________ i le  

_________.  

 

lalolagi, lolo, nuanua, faailoga, alofa, ofoofogia, oo, tatou, talitonu, 

Atua. 

 

PESE:  E fitu lanu x 3 

   O le alofa o le Atua 

   Na ia faia mo i taua. 

 

AôOAôOGA: 

 

1. E ofoofogia le alofa o le Atua 

2. E fitu lanu o le nuanua. 

3. O le nuanua o le alofa. 

 

 

O le Nuanua 

MANATU TAIALA O MATI:  O LE MALAMALAMA O 

LONA ALOFA  

 

E i ai foi feau eseese o le malamalama pupula mai o le Atua mo i tatou. 

O le Atua lava ia, o Ia o e malamalama sili i le soifua ma le ola o le 

tagata. O lona faailoa mai foi i le tagata, ua faôaaogaina ai le 

malamalama. 

 

ASO SA:  5 MATI 2017 

 

MATAUPU:   O LE AFI NA ILOA E MOSE  

 

SINI:    Ia malamalama tamaiti o le afi na faôaali mai ai le 

Atua ia Mose. 

 

TUSI FAITAU : Esoto 3: 1 ï 4 

 

FESOASOANI MO FAIAOGA:  

 

A o leoleo mamoe Mose i luga o le mauga o Horepa, na ia vaaia ai se 

mea matautia.  Ua ia iloa se afi o mumu mai i totonu o le laau ae o le 

mea malie e leai ma se mu o lea laau.  Ua ia faalatalata atu i ai pe moni 

lea mea ua ia vaaia.  Auoi, e sao lava, o loo mumu le laau, ae o loo lanu 

meamata pea ona lau ma o loo ola lauusiusi. 

 

Na faateia Mose i le alaga mai o se leo i totonu o le laau.  E ese le 

matautia o lea mea a tamaiti, o se laau e le mu ma se tagata o loo tautala 

mai i totonu o le afi.  Tamaiti o ai na te mate maia o ai lea e tautala mai 

i totonu o le afi?  Ioe, o le Atua, o le Atua silisili ese ma ofoofogia. Ua 

mafua ona tautala mai le Atua i totonu o le afi, o loo i ai se mea o loo ia 

manao ai e faia e Mose mo Ia.  Ia alu Mose e aumai le nuu o Isaraelu o 

loo pologa i totonu o Aikupito.  O le uiga lena o le afi lea na iloa e 

Mose tamaiti, o le Atua alofa e manao e laveaôi mai lona nuu o Isaraelu.  

Sei faaola ma laveaôi mai ona tagata ua puapuagatia. 

UIGA O UPU:  

 

i) avǕ  - toalua (wife) 

ii)  ositaulaga - faifeau 

iii)  laau talatala - o laau o le vao. 

iv) laveaôi  - faasao, faaola 

 

GALUEGA FAATINO  

 

a) Lisi mai ni aoga se lima o le afi 

 - faavela ai meaai 

 - susunu ai le otaota 

 - faamalamalama 

 

e) Lisi mai ni mea e leaga ai le afi. 

 - mu ai tagata 

 - faaleaga ai mea totino 

 

PESE:  O le Atua e tele 

  Malosi e matautia 

  E leai se mea e le mafai ona ia faia 

 

 

 

AôOAôOGA: 

 

1. Na faôaali mai le Atua ia Mose e ala i le afi. 

2. E alofa le Atua i lona nuu. 

3. Tatou te ofo i mea ua faia e le Atua. 

O le Afi na Iloa e Mose. 

ASO SA:  12 MATI 2016 

 

MATAUPU:   UA O ESE ISARAELU MAI AIKUPITO  

 

SINI:  Ia malamalama tamaiti o le o ese o Isaraelu o le 

faailoga o le alofa o le Atua mo i latou. 

 

TUSI FAITAU : Esoto 13: 20 ï 22 

 

FESOASOANI MO FAIAOGA:  

 

O le o ese o Isaraelu mai Aikupito e ese foi le ofoofogia o lea tala 

tamaiti.  Aua na faia e le Atua mala e 10 ina ia aoôaôi ai le tupu o Farao 

e musu e aumai le nuu e o.  Ina ua amata la le malaga na saunia foi e le 

Atua malamalama e lua e faamalamalama ai le ala e savavali ai le nuu. 

A oo i le po ua faasusulu e le Atua le afi faaniutu i le ala e savavali ai le 

nuu.  Sa amata mai le latou malaga mai le nuu o Sukota, ua oo mai i le 

pito vao o le nuu o Etama ua toe malolo.   

 

Ae tou te iloa tamaiti aisea na aveesea ai e le Atua Isaraelu mai 

Aikupito.  Ioe, ua silasila ifo le Atua ua matua pologa lava lona nuu, ma 

ua ia manao e aveese, ae o i se saoloto ma ola lelei ai. 

 

UIGA  O UPU: 

 

i) pitovao  - pitonuu, tuaoi (edge) 

ii)  pologa  - tagata o loo ola i lalo o le pule a le isi. 

iii)  ao faaniutu  - asu 

 

GALUEGA FAATINO:  

Tau mai uiga faafeagai o upu nei: 

1. alofa    _______________   (inoino) 

2. malamalama   _______________   (pogisa) 

3. malaga    _______________   (faamuli) 

4. pologa    _______________   (saoloto) 

5. malolo    _______________   (faôaauau) 

PESE:   Le alofa o le Atua e ofoofogia 

 

AôOAôOGA: 

 

1. E le lilo i tatou i le silafaga a le Atua. 

2. E alofa le Atua i lana tagata. 

3. O i tatou o le nuu filifilia o le Atua. 

 

Ua o ese Isaraelu mai Aikupito. 

ASO SA:  19 MATI 2017 

 

MATAUPU:   UA TUMAU LE LA I LUGA O KIPEONA  

 

SINI:  Ia malamalama tamaiti i le mafuaaga na faatumau 

ai e le Atua le la i lea aso aemaise ai foi o le fasi 

tele na faia e Iosua ma Isaraelu i lea aso. 

 

TUSI FAITAU:  Iosua 10: 12 ï 15 

 

FESOASOANI MO FAIAOGA:  

 

Talofa tamaiti, e ese foi le mǕlie o le tatou mataupu i lenei taeao a 

tamaiti?  AuǕ tatou te lei vaai lava i se aso ua alu alu le la ona tu lea, pe 

tumau foi i se mea e tasi.  Ua tatou iloa le natura o le la na faia ai e le 

Atua, e oso mai i Sasae, ae goto i Sisifo.  O lana lava lea masani e fai i 

aso uma o le olaga.  Peitai o le tatalo a Iosua i lea aso, e ese foi le 

ofoofogia.  O le tagata ua lava lona faatuatua,na te talitonu foi e leai se 

mea faigata i lona TamǕ i le lagi. 

 

Ua iloa e Iosua afai e vave ona po lea aso, e lǛ mafai ona uma ai ona 

faatino le galuega o le faaumatia lea o le fili, po o le nuu o sa Amori. O 

nuu ia e lima ua auau faatasi e tau ma Iosua ma le nuu o Isaraelu.Ma o 

tagata foi nei, o loo nonofo i eleele o Kanana, ma ua manao le Atua e 

tuliesea i latou, lea la ua faatino e Iosua ma le nuu o Isaraelu.  E ui ina 

auau faatasi nei tupu e toôalima ma ua taua o nuu o sa Amori, ae na 

faisa lava ma tulia e Isaraelu. 

 

Ae na mafua ona faataunuu ia fuafuaga uma a Iosua i lea aso, ona ua 

faatumau e le Atua le la i luga o Kipeona le nuu lea o loo fai ai le taua.  

E oo foi i le masina tamaiti ua tumau foi i luga o le nuu o Ailona.  

Tamaiti, o le aioi atu ma le talitonu o Iosua i lona Atua, na te tali mai i 

lona manao.  O le Atua le TamǕ e alofa ma fesoasoani foi i lana auauna 

o Iosua ae maise o lona nuu. Fai mai le tatou tusi faitau e lei i ai lava se 

isi mea faapea i luma ma tua atu, natoe tupu talu mai lea aso. 

UIGA O UPU MA FUAITAU : 

 

i) togalauapi  - nofoaga e malolo ma sauniuni aimo le 

taua. 

ii)  tusi a Iasera  - o le tusi o faamaumauga o mea na tutupu 

ia Isaraelu, ua ao faatauloto ma lagi 

faapese e le nuu. 

  

GALUEGA FAATINO:  

 

Tusi mai le faafeagai o upu nei: 

 

1. la  - ______________ 

2. mauga  - ______________ 

3. toa  - ______________ 

4. tuu faatasi - ______________ 

5. tumau  - ______________ 

 

 

PESE:  O le toa o Iosua 

   E taôutaôua 

   Na ia valaau i le Atua 

   Alofa mai o Ia 

   Ia tumau mai ole la 

   I luga o le mauga o Kipeona 

   Faaumatia o sa Amori 

   Lo latou fili.     [fati ï Oh Mac Donald had a farm.] 

 

AôOAôOGA: 

 

1. E pule le Atua i le la ma le masina. 

2. E fesoasoani le Atua i ona tagata 

3. Tagi i le Atua e manumalo ai. 

  Ua tumau le La i Kipeona. 

ASO SA:  26 MATI 2017 

 

MATAUPU:   UA TAIA SAULO I LE MALAMALAMA O 

LE ALII  

 

SINI :   Ia malamalama tamaiti o le malosi o le pupula o 

Iesu na liua ai le loto fefete o Saulo ma ua avea 

ma tagata lelei. 

 

TUSI FAITAU:  Galuega 9: 3 ï 6 

 

 

FESOASOANI MO FAIAOGA:  

 

 

Talofa tamaiti, sei fai faatasi le tatou mataupu.  Ia lelei, afai e ki atu se 

moliuila i ou mata i se po pogisa o le a lau tala e fai tamaiti?  Ia pe ki 

saôo atu moli o le taavale ia te oe i le po, o le a sau taga e fai?  Ioe, e alo 

ese lou ulu ma avane lou lima tau pupuni ai ou mata a.  Aisea, auǕ foi 

ua malosi tele lea malamalama ua lǛ mafai e mata ona pupula saôo i ai.E 

faapena se mea na tupu ia Saulo tamaiti.  O Saulo o se tamaloa leaga 

tele, na te sasa ma faatigaina tagata Kerisiano.  O nisi foi Kerisiano nate 

saisai ma lafo i le falepuipui.  O Kerisiano o tagata ia na talitonu i le tala 

ia Iesu le Mesia.  O aso uma e faia ai e Saulo lea galuega. 

 

O le tasi la aso, aôo o atu solofanua a Saulo ma lanavaega e o i le nuu o 

Tamaseko, na faafuasei ona taia ai Saulo i le pupula uiga ese o Iesu mai 

le lagi.  Ua moeiini ona mata ma punou i le palapala ua tauaso o ia.  Ua 

valaau mai le leo mai le lagi ï ñSaulo, Saulo, se a le mea ua e sauǕ mai 

ai ia te au?ò  Fai mai Saulo, ñLe Alii e, o ai ea oe.ò  Ua tali mai le leo 

mai le pupula lea ï ñO au o Iesu ua e sauǕ mai i ai.ò  O le mea faigata ia 

te oe ona aai tui. 

Na vave lava ona toe faapea atu Saulo pe i ai se mea e manao i ai na te 

faia.  Ioe, tamaiti ua matua sola lava le fia tama leaga ma le fia saua ina 

ua taia i le pupula o Keriso.  A faôaauau la le tala tamaiti, na amata mai 

le aso lea ona le toe sauǕ Saulo i tagata Kerisiano.  Ua liua foi o ia avea 

ma Kerisiano ua matua talitonu ia Iesu le Alii o le Toetu.  O Saulo lea, 

tamaiti, na suia lona igoa mulimuli ane ia Paulo 

 

UIGA O UPU MA FUAITAU : 
 

i) aai tui - o lou tetee i se mea e ono afaina ai oe. 

ii)  loto fefete - faamaualuga 

 

GALUEGA FAATINO:  

 

Faôaaoga upu ma fasi fuaiupu nei i ni au fuaiupu. 

 

1. pogisa   3. solofanua  5.

 pupula uiga ese 

2. falepuipui   4. saua tele 

 

PESE: O le tama o Saulo 

  Ma si ona fiapoto 

  Na taia lava o ia e Iesu 

  Ua tu o si ona ulu 

 

AôOAôOGA: 

 

1. Aua le saua i tagata 

2. E matautia le pupula o Iesu 

3. A valaau, usitai loa. 

 

 



19 
 

Ua taia Saulo i le malamalama o le 

Alii.  

MANATU TAIALA O APERILA:   ILOA MA TALITONU I 

LE ALII  

Aua le faalotolotolua i le Iesu folafola mai, ia tatou faalogo ma usitaôi i 

ai. Ia le gata i le iloa e ala i le vaaiga o mata, ae ao foi ona talitonu i le 

loto, o Iesu, o le Alo o le Atua, o Ia o le Faaola i le lalolagi. 

 

ASO SA:  3 APERILA 2017 

 

MATAUPU:   UA PAPATISOINA IESU  

 

SINI:  Ia malamalama tamaiti i le lelei o le ola 

faamaulalo o Iesu na ia talia ai le galuega a Ioane. 

 

TUSI FAITAU : Mataio 3: 13 ï 17 

 

FESOASOANI MO FAIAOGA:  

 

Talofa tamaiti, ia o ai se isi o ia manatua le tatou mataupu o le Aso Sa 

na tea nei.  Ioe, saôo lelei le teine lea.  Sei toe fai faatasi le tatou 

mataupu o lenei taeao.- -  O Ioane o le isi foi lea tama na valoia pei o 

Iesu.  O taimi o le Feagaiga Tuai sa valoia mai le sau o Ioane e Isaia le 

perofeta. ñO le leo o le alaga i le vao, ina teuteu ia e outou le ala ole 

Aliiò.  E ono masina tamaiti ematua ai Ioane ia Iesu.  O Ioane o ia o le 

teuteu ala na te faalaulelei ma tapena loto o tagata mo Iesu o loo 

mulimuli mai.  O Ioane foi o ia o le papatiso na te papatiso tagata ina ia 

salamǾ mai le leaga a ia faia le amio lelei, aemaise ai foi, ia faatuatua 

ma talitonu i le Atua. 

 

Manatua foi tamaiti o Iesu o ia o le Alo o le Atua.  Ua leva ona tatou 

malamalama i ai i tala ua aumai e le au fai-Evagelia. Peitaôi, o lona ola 

loto maualalo ma faamaulalo na ia talia ai Ioane e papatiso o Ia, vaai 

tamaiti i le Aloo le Atua, a ua alu ifo ma talia le tagata e papatiso ia te 

ia.  E ese foi le maoae o lea tulaga, i se tagata maualuga a ua alu ifo ma 

talia se tagata maualalo. 

Tasi lea feau mo tatou tamaiti, tele ina tatou manatu o tatou e maualuga 

atu i isi tamaiti, faapea e vaivai ma matitiva o latou aiga.  A o le loto 

maulalo o le finagalo lea o Iesu mo i tatou.  Ia talia isi tagata ma ni mea 

lelei o latou faia.  Aua tatou te manatu e sili atu tatou i lo latou, a ia 

tatou faapea e tutusa uma tatou.O le faamaualalo o Iesu na fiafia ai lona 

TamǕ ma faapea mai ï ñO lou atalii pele lena ou te fiafia ia te ia.ò 

 

GALUEGA FAATINO:  

 

Tali i le Saôo po o le Sese 

 

1. O Iesu na Ia papatisoina Ioane 

Tali: Sese 

 

2. E ono tausaga e matua ai Ioane ia Iesu 

Tali: Sese 

 

3. O Ioane sa valoia mai foi e perofeta  

Tali: Saôo 

 

4. Sa tau musu Ioane e papatiso Iesu 

Tali: Saôo 

 

5. O le loto maulalo, e le manao i ai Iesu 

Tali: Sese 

 

PESE:  Iesu ua alu ane 

   Ua papatiso e Ioane 

   Le lupe ua lele mai ma faapepepepe 

   O le Agaga o le silisili ese 

   (fati ï Iesu alofa i tamaiti, Tamaiti uma o le lalolagi) 

AôOAôOGA: 

 

1. Ia tatou loto maulalo ma faamaulalo. 

2. Aua le manatu fiasili. 

3. Ia fai mea e fiafia ai lou tama. 

 

                 Ua papatisoina Iesu. 

ASO SA:  9 APERILA 2017 (ASO SA LAUPAMA) 

 

MATAUPU:   UA MALAGA IESU I IERUSALEMA  

 

SINI : Ia aôoaôo tamaiti ina ia malamalama o le malaga a 

Iesu le tupu o le manumalo, ua aga atu i lona nuu 

o Ierusalema ae faaiu i ona puapuaga. 

 

TUSI FAITAU:  Mareko 11:1ï 10 

 

FESOASOANI MO FAIAOGA:  

 

E eseese lava ituaiga malaga tamaiti.  O nisi e malaga i vaalele o nisi o 

taavale ao nisi foi e faôaaoga vaa i luga o le sami.  Peitai tamaiti, e ese 

foi le mea lea ua faôaaoga e Iesu e malaga ai. 

Ua aami e Iesu le asini, ua tietie ai ma agai atu loa i lona nuu o 

Ierusalema.  O le malaga lenei tamaiti ï E taua o le malaga faatupu a 

Iesu.  O tagata ua latou fola o latou ofu ma laupama i leala, ao tietie atu 

Iesu i luga o le asini.  Ua latou alalaga foi ñOsana, ia manuia le Afio 

mai i le suafa o le Alii.  Ia manuia le malo ua oo mai o lo tatou tama o 

Tavita.  Osana i mea aupito a lugaò 

 

O le laupama tamaiti, o le faailoga o le manumalo.  O le fati ane e 

tagata o laupama ma fola ai le ala,  o le faailoga o Iesu o le tupu o le 

manumalo.  Manatua foi tamaiti o lea ua aga atu Iesu i ona puapuaga.  

O ai la se tamaitiiti poto na te tau maia o le a le mea lea o le a 

manumalo ai Iesu? 

 

Ioe, a lea o le a tatou faamanatuina i le Aso Sa o lumanai.  O le Aso Sa 

o le Toetu.  Ia e mafai foi ona tatou faapea o le aso ua manumalo ai Iesu 

i le oti ma le tuugamau.  Ioe tamaiti, o Iesu o Ia o le Alii o le 

Manumalo.  Ia avea foi i tatou ma tamaiti e manumalo i mea lelei 

aemaise o lau aoga. 

 

UIGA O UPU:  

i) laupama - lau o le laau o le pama 

GALUEGA FAATINO:  

 

Faafetaui upu ma o latou faafeagai 

 

1. manumalo    ao ese 

2. malaga    nonoa 

3. sami    fiafia 

4. puapuaga   tuu ese 

5. aami    toilalo/faiaina 

 

Tali: 1)  toilalo/faiaina     

          2)  ao ese       

          3)  laueleele    

  4)  fiafia       

           5)   nonoa 

 

 

PESE:  O leAso Sa lenei o le laupama 

   Vivii vivii i lo tatou Alii  

   O le tupu lea ua afio mai 

   Tatou o sei tatou vaai 

    Osana i mea aupito aluga 

    Osana i le Alo o Tavita 

    Osana le tupu ua afio mai 

    Tatou fiafia ai    

   (fati ï Omai tatou uma ma mafuta fiafia) 

 

 

AôOAôOGA: 

 

1. Ia tatou ola manumalo. 

2. Ia usitai ia Iesu. 

3. Osana i mea aupito aluga. 

Ua Malaga Iesu i Ierusalema. 

ASO SA:  16 APERILA 2017 (ASO SA TOETU) 

 

MATAUPU:   E Lǚ O IINEI O IA  

 

SINI : Ia malamalama tamaiti afai e le o i ai Iesu i le 

tuugamau, lona uiga ua mautinoa ua toetu o Ia. 

 

 

TUSI FAITAU:  Mataio 28: 5 ï 8 

 

FESOASOANI MO FAIAOGA  

 

Talofa tamaiti.A e alu e sue se isi tamaitiiti i lona aiga ae sau le tali e le 

o iinei, lona uiga ua i ai le isi mea ua alu i ai.  E faapena uma lava le 

taeao o le Aso Sa lenei ua taua o le Aso Sa o le Toetu.  O le Aso Faraile 

lea na tatou faamanatu ai le maliu o Iesu.  Ua mautinoa e tagata uma sa i 

ai i lea aso, o Iesu ua ave i le tuugamau.  Sa naunau lava Maria le 

Makatala ma le isi Maria e fia o e asi ma teuteu le tuugamau i lea aso, 

peitai o le taimi tonu lea o le sapati po o le Aso Sa.  E matua sa i le tu a 

Iutaia ona faia ai se galuega. 

 

E lei malama lelei le taeao o le aso na sosoôo ua uma le sapati, usu loa 

tinǕ nei.  Ua la ave mea manogi ma teu fugalaau e teuteu ai le tuugamau 

o Iesu.Ia e pei a tamaiti o tatou, a oti foi nisi o tatou aiga e tele pale ma 

teu fugalaau e tuu i ai i luga o le tuugamau. 

 

Na faateia i laua inaua vaai atu ua fuliese le maa mai le gutu o le 

tuugamau, ma ua leai foi se tino maliu o Iesu o taatia mai i totonu.  Ua 

popole ma ua le mautonu, ae faafuasei ona tautala mai le agelu  ia i 

laua. ñAua lua te matatau ua ou iloa o loo lua saili Iesu na faasatauroina.  

E le o i inei o ia, auǕ toetu mai o ia, pei ona ia fetalai ai.  O mai, ina 

matamata i le mea na tuu ai o Ia.ò 

Ioe, ua faapea atu foi le agelu ina o atu ia e tau atu i lona ausoôo lena 

tala. Ua faatopetope tinǕ ma ua faailoa atu i le ausoôo lenei tala uiga ese.  

A ua toetu Iesu o le tala fiafia lea mo i tatou uma. E le ose Iesu e oti i le 

tuugamau, ae o le Iesu e toetu ma ola mai 

 

UIGA O UPU 

 

i) kiona  - paôepaôe uiga ese (faatusa ia Iesu e mama) 

ii)  tetemu  - fefe, popole 

 

GALUEGA FAATINO:  Faafetaui le Lisi A ma le Lisi E  

 

 A     E 

 

1. Maria    malolo ai 

2. agelu    manogi 

3. sapati    Toetu 

4. fugalaau    tinǕ 

5. Iesu    lele 

 

PESE:  51 (Pese maViiga) Sauni ia le pese fou 

 

AôOAôOGA: 

 

1. Ua toe tu Iesu. 

2. Ia faasalalau atu le Talalelei 

3. Talia atoaatoa le tala ua aumai 

                 Ua toetu Iesu. 

ASO SA:  23 APERILA 2017 

 

MATAUPU:   UA SUIA LE OLAGA  O ONESEMO 

 

SINI:  Ia aôoaôoina le vasega ina ia malamalama, o 

Onesemo le tagata pologa na suia lona olaga mai 

le pologa i le ola saôoloto. 

 

TUSI FAITAU:  Filemoni 1:8 ï 20 

 

FESOASOANI MO FAIAOGA:  

 

Talofa tamaiti! O ai se tama poo se teine na faalogo muamua i le tagata 

e igoa ia Onesemo? E seǕseǕ o tatou faalogologo ile tala i le tagata 

lea.O le Aso Sa lenei, o le a tatou faalogologo i le tala e uiga ia 

Onesemo, mai lona olaga tuai sa i ai, i lona olaga fou ua suia ai. 

 

O Onesemo tamaiti, o se tasi o pologa o le aiga o Filemoni. E manatua 

foi tamaiti, o le tagata e taôua o le pologa, o le tagata mativa e na te le 

maua se mea. O lona olaga foi, e pologa ma fai ma auauna i se tagata 

mauoloa. O le tulaga tonu lea sa i ai le tauleôaleôa lenei o Onesemo. O le 

tama pologa o le aiga o Filemoni. O se auauna foi o le aiga o Filemoni. 

O le i ai la o Onesemo ose pologa i lea aiga, na ia vaavaai ai pea i nisi o 

mea taugata a Filemoni ma lona aiga i totonu o le fale. Na tupu le 

manaôo i le loto o Onesemo, ma ua faaseseina ai loa i lona aveeseina o 

nisi o ia oloa taugata a Filemoni ma lona aiga, ma ua sola ese mai ai loa. 

Ua tupu le fefe ia Onesemo, aua ua ia iloa lelei lava, o ia o le pologa, 

ma o lona iuga lava pe a maua e lona matai, o le falepuipui pe oti foi. 

 

O le sola ese mai ai la o Onesemo mai lona matai o Filemoni, na ia 

manatua ai Paulo le uo a lona matai, ma o le ala lea na ia alu ai loa ma 

mulimuli ia Paulo. Ua aôoaôoina o ia e Paulo i le talalelei ia Iesu Keriso, 

ma le amio e tatau ona faia e soo se tagata Kerisiano. O le i ai la o 

Onesemo ia Paulo, ma faalogologo i aôoaôoga a le toeaina o Paulo, ua 

fai ma ala ua suia ai lagona o le tama pologa o Onesemo, ma ua fai ai o 

ia ma se tasi o tagata Kerisiano, ua talitonu ma iloa le Alii. Ua fai foi o 

ia ma se tasi o atalii faa-le-Agaga o Paulo, aua ua suia lona olaga tuai 

ile olaga fou ia Iesu, ma ua manatu ai Paulo, e tatau ona toe faafoi le 

tama o Onesemo ia Filemoni, e pei ona ia tusi ai loa le tusi ia Filemoni. 

 

GALUEGA FAATINO:  TALIGA FESILI  

 

1. O ai lea tagata o Onesemo? 

Tali: Pologa a Filemoni. 

 

2. Aisea na sola ese ai Onesemo? 

Tali: Le faamoni. 

 

3. O ai na suia le olaga o Onesemo? 

Tali: O Paulo. 

 

4. Pena toe foi la Onesemo i lona matai pe leai? 

Tali: Na toe foi, ina ua suia lona olaga. 

 

PESE:  Pese ma Viiga 136  

 

AôOAôOGA: 

 

1. Ia auauna ma le faamoni. 

2. E taua le suia o le ola tuai ia Iesu e fou ai. 

 

O Onesemo 

ASO SA:  30 APERILA 2017 
 

MATAUPU:  UA TAôU ATU E LE TEINEITIITI LE ATUA 

O ISARAELU IA NAAMANU  

 

SINI:  Ia malamalama tamaiti i le taua o le sao o le 

teineitiiti pologa Isaraelu i le talaôi atu o le Atua o 

Isaraelu. 

 

TUSI FAITAU:  2 Tupu 5: 1 ï 9  (mo le Faiaoga) 

  2 Tupu 5: 1        (mo le Vasega) 

 

FESOASOANI MO FAIAOGA:  

 

O Naamanu le taôitaôiau a Suria o ia o se tagata malosi ma o le toa foi.  

Peitai e i ai lava se gasegase matuia o loo maua ai o ia, o le maôi lea o le 

lepela.  Na faatoilalo e Naamanu ma ana óau Isaraelu i le isi aso, ona 

latou ave ai lea o nisi tagata Isaraelu e fai ma pologa.  O se tasi 

teineitiiti Isaraelu sa ave e Naamanu ma fai ma pologa a lana ava.  E 

vaai pea ma le alofa lenei teineititi Isaraelu i le toalua o lona matai ona 

o lenei maôi o loo tupu ai. 

 

I le tasi aso na fai loa le teineitiiti i lona matai o loo i ai le perofeta o 

lona nuu o Isaraelu na te mafaia ona faamalolo lona alii.  Na alu le 

siigamaôi ma faatonu ai loa e le perofeta o Elisaia e alu e tofu faafitu i le 

vai o Ioritana.  Na matua fiafia Naamanu ina ua malolo ai o ia ma ua 

teôalona lepela ina ua tofu i le vai lea. Fai mai Naamanu o lea ua ia iloa 

e leai lava se isi Atua e tutusa ma le Atua o Isaraelu. 

 

Na amata mai foi lena aso ona tapuaôi ma talitonu Naamanu ma lona 

aiga i le Atua o le teineitiiti Isaraelu lea sa fai ma pologa. Tamaiti e 

eseese auala e oo mai ai le alofa o le Atua iaôi tatou.  Faafetai i le loto 

tele o lenei teineitiiti Isaraelu ua ia faailoa atu lona Atua i nuu ese, 

semanu e oti lava Naamanu i lona maôi. 

UIGA O UPU 

 

i) lepela - o le maôi e pei e papala ma leaga ai le pau o le   

     tagata. 

  

ii)  seanoa - maôi e inosia e tagata Isaraelu 

                - maôumaôu e 

 

GALUEGA FAATINO:  

 

Fai ni au fuiaupu e faôaaoga ai upu nei:- 

 

1. lepela 

2. taitaiau 

3. faamalolo 

4. Naamanu 

5. pologa 

 

PESE:  (fati ï Iesu le uo a tamaiti) 

 

1. O Naamanu o le lepela     2.Nataôu atu e le teineitiiti 

O le lepela x 2     Le teineitiiti x 2 

O Naamanu o le lepela    Le Atua o Isaraelu 

Ioe, ioe e moni.     Ioe, ioe e moni. 

 

    3.   Na faamalolo e Elisaia 

E Elisaia x 2 

Na faamalolo e le perofeta 

Ioe, ioe e moni. 

 

AôOAôOGA: 

 

1. Ia fai oe ma faaola i nisi. 

2. Talai atu le Atua e ala i lau amio 

3. Ia fainei se amataga fou. 

 Ua malolo Naamanu. 

MANATU TAIALA O ME :  O SAO TAUA O TINǔ 

 

E le itiiti le faatauaina o tinǕ i tala o le Tusi Paia.Ua faatauaina i 

mataupu o lenei masina le sao taua o tinǕ i le Talalelei aôoaôo mai e le 

Tusi Paia. E ui ina faigata lo latou taumafaiga i le siosiomaga o tagata, 

aôo lo latou finau, ua faamanatu mai ai lo latou foi pito laau i le 

Talalelei.Ia avea o tatou tinǕ ma faataitaiga lelei o lo tatou ola o aso 

uma.Ose faamanatu taua foi lea i le faamanatuina o le aso ua faapitoa 

mo tinǕ i lenei tausaga. 
 

ASO SA:  7 ME 2017. 

 

MATAUPU:   O HANA.  

 

SINI:  Iamalamalama le vasega i le tinǕ e igoa ia Hana, 

ma lona sao taua, ua iloa ai lona ia lava tagata, i 

tala o le Tusi Paia. 

 

TUSI FAITAU:  1 Samuelu 1:8 ï 18 

 

FESOASOANI MO FAIAOGA:  

 

Talofa tamaiti! O a mai outou i lenei taeao? Lelei tele outou. Faafetai i 

le alofa o le Atua, ua mafai ai foi ona tatou aulia mai le Aso Sa muamua 

o lenei foi masina lona lima o lenei tausaga. Nofo lelei aua le pisa, ae 

faalogo loa i le tatou tala o lenei Aso Sa. 

O ai foi Hana lea o loo faamatala mai i le tatou tusi faitau o lenei Aso 

Sa? O Hana, o le isi lea toôalua a le toeaina o Elekana. O le tala tamaiti, 

fai mai o le toeaina o Elekana, e toôalua ana ava, poo ona toôalua. O 

Penina le igoa o le tasi, aôo Hana le igoa o le isi. O Penina, e i ai lana 

fanau na maua i le toeaina o Elekana. Aôo Hana, e leôi maua lava sana 

tama, ona o le pule poo le finagalo o le Atua na mafua ai. 

Ua avea le leai ose tama a Hana, ma ala ua faalili, pe ua ula i ai Penina. 

Manatua foi tamaiti, a leai se fanau a se tinǕ, e ula i ai le toôatele, ma e 

inosia foi lea tinǕ i le tulaga o le sosaiete, poo le faalapotopotoga o 

tagata Isaraelu. O le mafuaaga lea, o le tiga ai o le loto o Hana, ma ua ia 

le ai ai, ae ua na o le tatalo faatauanau i le Atua, ina ia foaôi mai se tama 

mo ia. Ua faatele ona tatalo Hana i le Atua, i lona loto ma lona agaga 

atoa, i le na o le memu o ona laugutu, o lona uiga, e leai se leo. 

O lona uiga la tamaiti, o Hana, o le tinǕ ola tatalo. E talitonu ma le 

faamaoni le loto o Hana i le Atua, o Ia e tali mai i ona manaoga. Ae a la 

oe? O ai Hana i sou manatu? 

 

GALUEGA FAATINO:  Tusi mai sau fuaiupu e uiga ia Hana. 

Faataôitaôiga, ñO Hana o le toôalua o 

Elekanaò. 

 

Ia tuu le avanoa i tamaiti, e tusi mai ai ni a latou fuaiupu e faamatala ai 

Hana, e pei ona faamatalaina i le tala. E iloa ai foi le tama ma le teine na 

faalogo lelei i le tala. E lelei foi le galuega faatino lea, faamalosia ai le 

fiafia e tusitusi (take notes). 

 

PESE:  Sa tatalo le tinǕ o Hana   Le Atua ua 

talia le manaôo o Hana 

  Na ona memu ae le tautala  Foaôi 

Samuelu e fai ma ana tama 

  Tuu atu i le Atua o lona manaôo  O le tali 

lena o lana tatalo 

  Ia tali mai mo ia i se aso    Na ia faia i 

le tele o aso 

 

AôOAôOGA: 

 

1. Taôu i le Atua lou manaôo, i le faamaoni o lou loto, e ala i lau 

tatalo. 

2. Toaga e tatalo i taimi uma i le Atua. 

O HANA  

ASO SA:  14 ME 2017.  

 

MATAUPU:   O APIKAILA LE TIN ǔ AGALELEI (Aso Sa 

o TinǕ) 

 

SINI:  Ia aôoaôoina le vasega ina ia mlamalama i le tinǕ 

e igoa ia Apikaila, ma ana galuega lelei na ia faia, 

ua taôu lelei ai lona tinǕ i le Tusi Paia. 

 

TUSI FAITAU  1 Samuelu 25:18 ï 19, 23 ï 25. 

 

FESOASOANI MO FAIAOGA:  

 

O ai se tama poo se teine sa faalogo muamua i le igoa lea o ñApikailaò? 

Atonu e i ai nisi sa faalogo muamua i lea igoa. Ia faalogo lelei lava la, 

ae seôi faamatala le tala e uiga i le tinǕ e igoa ia Apikaila, ua faôaautu i 

ai la tatou tala mo le Aso Sa Faapitoa mo nai o tatou tinǕ i lenei tausaga. 

O Apikaila, o se tinǕ e aulelei, toe agalelei. Sa faaipoipo atu o ia i le 

tagata e igoa ia Napalu. O Apikaila ma lona toôalua o Napalu, e i ai le la 

lafu manu, ma faatoôaga, ia ma tagata e faigaluega ai mo le vaaia o ia 

lafumanu ma faatoaga. 

 

Na o atu nisi o auauna a Tavita e suôe meaai ia Apikaila ma lona toôalua 

o Napalu ina ua latou fiaaai. E tau atu le sailiga meaai ia Napalu. O le 

mea ua tupu, ua aiu Napalu. Na iloa e Apikaila le tala ua le talia e 

Napalu le aisiga a Tavita ma ana auauna, ma ua tulaôi loa ma tapena 

meaai mo Tavita ma lana vaega, o loo fia aai ma fia feinu i le vao. Ua 

agalelei Apikaila ia Tavita ma lana vaega au, aua sa fai foi Tavita ma 

lana vaega au, ma leoleo e puipuia le au faigaluega a Apikaila ma lona 

toôalua, sa galulue i le vao. O le sao taua la o Apikaila i lenei tala, o 

lona alofa faasoa atu mo nisi o loo fia maua le fesoasoani. 

GAL UEGA FAATINO:  TUSI FAAMANUIA MO LOU TIN ǔ 

(card) 

 

Faataitaiga: Mo ............... loôu tinǕ pele. 

  Oute vivii i le Atua, ona o oe loôu tinǕ. 

  Oute faafetai atu ia oe loôu tinǕ, i lou alofa ia te aôu. 

  Ia faamanuia le Atua ia oe ................ loôu tinǕ. 

  Ia manuia tele lava lenei Aso Sa o tinǕ. 

 

Ia tusi mai lava e le tamaititi ia se tala e faamatala ai lona lava tinǕ, mo 

lenei Aso Sa faapitoa mo tinǕ, e pei ona faalogologo foi i lenei Aso Sa i 

le faamatalaina o Apikaila, o se tinǕ lelei. 

 

 

PESE:  ñSau ia oe loôu tinǕò 

 

Sau ia oe, o loôu tinǕ  Sau ia oe o loôu    tinǕ 

            O oe o le alofa,  Ta o ia Iesu 

O oe o loôu pale o loôu laei O Ia o le Ala ma le upu moni 

            I Aso Sa faapenei  E maua ai le olioli 

 

 

 

AôOAôOGA:  
 

1. Aua le aiu ae alofa atu faapei o Apikaila 

2. Ia tali atu le alofa mai i le alofa atu. 

O APIKAILA  

ASO SA:  28 ME 2017. 

 

MATAUPU:   O LE TIN ǔTEPORA 

 

SINI:  Ia aôoaôoina le vasega ina ia malamalama i le tinǕ 

e igoa ia Tepora, ma lona sao taua i le nuu o le 

Atua. 

 

TUSI FAITAU:  Faamasino 4:4 ï 24(mo le Faiaoga) 

   Faamasino 4:4 ï 5(mo le Vasega) 

 

FESOASOANI MO FAIAOGA:  

 

Talofa tamaiti i lenei taeao fou. E seasea lava ona faalogo tatou i le 

tagata lenei o Tepora, e pei ona faaautu i ai la tatou tala i lenei Aso Sa. 

O Tepora, o se tinǕ e masani ma le Atua. O le ala foi lea o le fai ai o ia 

ma perofeta a le Atua mo le nuu o Isaraelu, ona ose tinǕ e fiafia i le 

Atua. E le gata la o ia sa fai ma perofeta, ae sa fai foi o ia ma faamasino 

e faamasinoina amio a tagata Isaraelu, i le vaitau o le leai ai ose tupu 

poo se taôitaôi o le nuu. 

O le nofoaga o lea tinǕ, o lalo o le pama i luga o le mauga o Efaraima i 

le va o Rama ma Peteli. O le taimi lea ua pule ai Iapino le tupu o 

Kanana, i le nuu o Isaraelu. O le i ai la o Tepora le tinǕ sa fai ma 

perofeta ma faamasino o Isaraelu, na ia lagaina le toilalo o Isaraelu pena 

ia faasaôolotoina mai tagata Isaraelu, mai le pule a Iapino le Kanana, ma 

sa ola filemu ai tagata uma o Isaraelu, i tausaga e fa sefulu (40). 

O Tepora la tamaiti, ose tinǕ lototele. E toa lona loto, ona sa ia te ia le 

Atua. O mea uma foi, ma tofi e pei o le Perofeta ma le Faamasino, o 

tofiga ma valaauina uma na aumai e le Atua. 

 

UIGA O UPU:  

 

i) faamasino  ï  o le tagata e toa e mafai ona fai ma taitai. 

GALUEGA FAATINO:  TALA TOE FAAMATALA  

 

1. Toe faamatala le tala sa faamatalaina. O le taua o le galuega 

faatino lenei, ina ia tusi pe faamau e tamaiti ni manatu taua 

taôitasi, e mafai ai ona toe faamatala mai le tala, ua na o mea 

taua o loo aumai ai. 

2. Fesili pe i ai ni tinǕ faapei o Tepora le loto toa. Fetufaaôi ai ma 

le vasega. 

 

PESE:   (fati: O Lokeuaina lena) 

  

O Tepora o le tinǕ,  

Na tofia e le Atua,  

Ina ia fai ma faamasino i tagata. 

 

O ia foi o le perofeta 

E nofo i le mauga o Efaraima 

O ia o le tinǕ e lototele toe le fefe 

 

AôOAôOGA: 

 

1. A faamaoni, e faaeaina e le Atua i se isi laasaga i luga atu. 

2. Ia faia mea uma ma le faamoemoe i le fesoasoani mai o le Agaga 

o le Atua e manuia ai. 

O TEPORA 

MANATU TAIALA O IUNI:   IA TALIA LE AGAGA 

PAIA.  

 

O le Afio mai o le Agaga o le Atua i le lalolagi, ose malosi moomia e le 

tagata Kerisiano o loo lagona le alofa i le Atua, e ala i lona ola i aso 

uma. O le Afio aôe o Iesu i le lagi, ae auina ifo lona Agaga, o le faailoga 

o le alofa faamaoni o le Alii i le lalolagi, ma e moomia ai le talia e 

tagata uma, aua o le faasino ala lea o le tagata soifua o aso uma.E faia e 

le Agaga Paia o le Atua suiga lelei mo i tatou. 

 

ASO SA:  4 IUNI 2017. 

 

MATAUPU:   O LE ASO NA AFIO MAI AI LE AGAGA 

PAIA  (Aso o le Penetekoso) 

 

SINI:  Ia aôoaôoina le vasega ina ia malamalama, o le 

Aso na afio mai ai le Agaga Paia, o loo 

faaigoaina o le Aso Penetekoso, e atoa iai le 

limasefulu o aso talu ona toetu mai Iesu i le 

tuugamau. 

 

TUSI FAITAU:  Galuega 2:1 ï 4 

 

FESOASOANI MO FAIAOGA:  

 

O le aso lenei tamaiti, o loo faamanatu ai e tagata Kerisiano uma i le 

lalolagi, le aso na Afio mai ai le Agaga Paia o le Alii i le lalolagi, ma ua 

faaigoaina lenei aso, o le Aso Penetekoso. 

O le upu Penetekoso, o lona uiga pe a faamatalaina, o le limasefulu (50) 

o aso talu ona toetu mai le Alii o Iesu mai le tuugamau. O le Aso na 

toetu mai lo tatou Alii o Iesu mai le tuugamau, ona amata ai lea ona 

faitau le limasefulu aso, ma o le Aso Sa lenei, ua atoa i ai le limasefulu 

o aso. I se isi faamatalaina o le Penetekoso, o le Aso Sa lona fitu (7) lea 

talu ona toetu manumalo mai Iesu i le tuugamau. 

O le aso foi lea, na taunuu ai le fetalaiga a Iesu i ona soôo ina ua toetu 

mai, latou te o ai i Kalilaia, e faatalitali ai, mo le afio ifo ai o lona 

Agaga Paia. Ia manatua lelei tamaiti, o lea ua leai se Iesu sa mafuta ma 

le au soôo i le lalolagi nei. Ae o loo i ai le galuega a le au soôo ua uma 

ona faatonuina ai e Iesu, o le o ea e talaôi atu le Talalelei i nuu uma o le 

lalolagi. Ma o le faamoemoe lea o le Afio ifo ai o lona Agaga Paia, ina 

ia fai ma fesoasoani i le au soôo, i le galuega ua tuuina atu ia i latou. 

 

O le Afio ifo la o le Agaga Paia o le Alii i lea aso, na suia ma liua ai 

loto o tagata e toatele sa i ai i lea nofoaga, ma ua fai ma aso fanau o le 

uluaôi Ekalesia Kerisiano i le lalolagi uma. Aua sa fai lea aso ma aso na 

faatuina ai le Ekalesia Kerisiano, ina ua afio ifo le Agaga Paia o le Alii, 

ma suia ai loto o tagata uma sa i ai i lea nofoaga. 

O le silisili ese foi o le Agaga Paia o le Alii, na mafua ai ona tautatala 

tagata na ulufia e le Agaga Paia, i gagana eseese, ma ua ofo ai nisi 

tagata. 

 

GALUEGA FAATINO:  FAATUMU AVANOA I UPU O 

LOO I LALO : 

 

limasefulu, taalili, Penetekoso, faatutumuina, gagana eseese  

 

1. O le Aso Penetekoso o le aso lea e atoa i ai le _ _ _ _ _ _ _ _ _ _ 

o aso talu ona toetu mai Iesu mai le tuugamau. 

2. Ona faafuaseôi mai lea o le _ _ _ _ _ _ mai le lagi peiseai o le 
matagi ua agi tele mai. 

3. Ua oo atu foi i i le Aso _ _ _ _ _ _ _ _ _ _, sa i ai uma lava i 

latou i le mea e tasi ma le loto gatasi. 

4. Ua _ _ _ _ _ _ _ _ _ _ foi i latou uma i le Agaga Paia, ua afua ai 

ona tautala i _ _ _ _ _ _           _ _ _ _ _ _, pei ona foaôiina mai e 

le Agaga o le gagana ia tei latou. 

PESE:  ñSPIRIT OF THE LIVING CODò 

                  

(Chorous) 

 

Spirit of the Living God Agaga Paia o le Atua soifua 

            Fall afresh on me             Afio mai e faafou aôu 

Spirit of the Living Go Agaga Paia o le Atua soifua 

Fall afresh on me  Afio mai e faafou aôu 

 

Mold me, melt me,   Fufuluina aôu, liua aôu. 

           Takeme, use me...                    Avatu aôu, faôaaoga aôué.. 

           (back Chorus)                          (foi i le tali) 

 

AôOAôOGA: 

 

1. O le Agaga Paia, o le meaalofa mo tagata uma.  

2. A valaauina oe e le Atua i se galuega e faia, e tatau ona e 

faamoemoe i le auai mai o lona  Agaga. 

ASO PENETEKOSO

 


